
تاق������ە دیاردەی������ەك ك������ە هەموو 
كۆكن  جیه������ان  كۆمەڵگەكان������ی 
بریتییە  لەس������ەری و هاوش������ێوەن، 
ڕەگەزی  سەر  كردنە  لەدەس������تدرێژی 
مێ، دەس������تدرێژییەكەش جۆر و شێوەو 
تایبەتمەندی خ������ۆی هەیە، هەر لەجیاوازی 
ڕەگ������ەزی و جێندەرییەوە بگ������رە تا دەگاتە 
توندوتیژی دەروونی و جەستەیی  بەكارهێنانی 
و فیزكی و دەستدرێژی سێكسی بە تۆپزی و كوشتن و 
سووتاندنی ئافرەت بەگشتی. بەڵام لەڕووی یاساییەوە 
ئەم دەستدرێژییانە پێشێلكردنی مافی مرۆڤ دەگەیەنن 
و بەتاوان ناوزەد دەكرێن و س������زا چاوەڕێیانە، لەزۆربەی 
وڵاتەكانی دنیادا یاس������ا س������ەروەرە و بەبێ جیاوازی و 
بەیەكسانی بەسەر پادشا و گەدادا جێبەجێ دەكرێت و 

دەستدرێژكار بەسزای ڕەوای خۆی دەگات!
بەڵام هەندێك شێوازی دەس������تدرێژی بۆ سەر ئافرەت 
لەئارادان كە زۆر ئاش������كرا نین و ش������اردراوەن و بەپێی 
دابونەری������ت و كولتووری هەر كۆمەڵگەیەك مامەڵەی 
لەگەڵدا دەكرێت و ڕێژەیەكی زۆر لەدەس������تدرێژكاران 
وەكو بەرزەكی بانان ب������ۆی دەردەچن و بۆیان دەچێتە 
سەر. ئەم دیاردەیە حاڵەتێك فەراهەمدەكات لەلایەكەوە 
تاوانبار و كەتنكار بەردەوام دەبن لەڕش������تنی ژەهری 
خۆیان و لەلایەكی ترەوە ڕەگەزی مێ )دەس������تدرێژی 
بۆ س������ەركراو( دەبنە قوربانی و فێردەبن ببنە كۆیلەو 
كەس������ێكی وەرگر و بێدەنگ و ڕازی و دەس������تەمۆ. 
فێردەبن ڕاس������تی بشارنەوە و بەدزییەوە خیانەت بكەن. 
بەڵام بابزانین ئەم حاڵەتە چۆن وەها هەڵدەس������ووڕێ و 

كێن ئەوانەی كە دەستدرێژی دەكەنە سەر ئافرەت؟
ئ������ەوەی كە مەبەس������تە، تەحەروش یان دەس������تدرێژی 
سێكس������یە بۆ س������ەر ئافرەتی كورد و لەكۆمەڵگەی 
ئەوڕۆمان������دا. لەڕاس������تیدا ل������ەزۆر جێگ������ە تەعدا و 
دەستدرێژی و هەوڵی لاقەكاری دەكرێتە سەر ئافرەت 
و كچی كورد و زۆربەش������یان ڕوو دەدەن و ئاشكرا نابن 
و چەند جارەش دەبنەوە و تاوانكار بریس������كەی سمێڵی 
دێ������ت؟ ئافرەتی كورد لەنێو خێزان������دا، بەڕێژەیەك كە 
)داتاكان ونن و هیچ لەبەردەس������تدانین( لەلایەن باوك 
یان برا و بەرێژەیەكی كەم لێرە و لەوێ دەس������تدرێژی 
دەكرێتە سەر، بەڵام لەلایەن مێردی دایكەوە )باوەپیارە(
وە بەڕێژەیەك������ی زۆرتر هەوڵی لاقەكردنی ئافرەت یان 
كچ������ی كورد دەدرێ������ت. لەلایەن ئام������ۆزا و خاڵۆزا و 
پورزاوە ڕێژەكە بەرزتر دەبێتەوە. هەروەها لەلایەن دەرو 

دراوسێ و كەسووكارەوە بەگشتی، ئافرەت و كچی 
كورد دەس������تدرێژییان دەكرێتە سەر و هەر ڕەگەزی 
مێی������ە كە گ������ورزی كوش������ندەی بەردەكەوێتەوە و 

دەستدرێژیكار لێی قووتار دەبێت.
لەنێ������و دامودەزگاكانیش������دا دیس������انەوە، زۆرێ������ك 
لەبەڕێوەبەر و بەرپرسی دەستگای حكومی و حزبی 
دەتوانن بەئاسانی دەستدرێژی بكەنە سەر ئافرەتان 
و لەبەر ش������ەرم و ناوزڕاندن و بەرژەوەندی لایەنی 
ئافرەتەكە پەردەپۆشی لێدەكرێت و ئاشكرا ناكرێت. 
لەس������ەر ش������ەقام و لەبازاڕدا و لەكۆڵانەكانیش������دا 
دیسانەوە ئافرەت نقورچی لێدەگیرێت و دەستدرێژی 
جەستەیی و دەروونی دەكرێتە سەر، ئافرەت لەدیدی 
پیاوەوە حسابی نێچیر و دامركەرەوەی سێكسی بۆ 
دەكرێت. بەجەس������تەیەكی نەرمونی������ان و خۆراكێك 
دادەنرێت كە لەكەسێتییەكی لاواز و بێهێز و شەرمن 
و بێدەنگ و ڕەزامەندا حەش������ار دراوە، شەرعییەت 
و ڕەوایەتی دەست بۆ بردن و پەلاماردانیشی لای 

پیاوەوە فەرمانی بۆ دەدرێت!
لەدوو جێگەی دیكە، بوار دەڕەخسێت بۆ دەستدرێژی 
كردنە س������ەر ئافرەت، كە ئەوانیشی لەنێو تاكسی و 
دوكانی جل و بەرگ و ماكیاژ فرۆشی ئافرەتانەیە. 
بەڵام لەزانكۆ و لەكلینیك و لەعەیادەی پزیشكی 
و لەخەس������تەخانەدا بوار بڕەخس������ێت بۆ پەلامار و 
دەس������ت بۆ بردن و دەس������تدرێژیكردنی سێكسی بۆ 
س������ەر ئافرەتان جێگەی داخ و خەفەتە. ئەو س������ێ 
جێگایە مینبەر و ش������وێنی ناچاری و پێویس������تی 
و پیرۆزن سێ ش������وێنن كە مرۆڤایەتی بەدرێژایی 
مێژوو خەبات و كۆششی نەپس������اوە و بەردەوامی 
بۆ بەرپاركراون كە لەخزمەت و هاوكاری مرۆڤدان. 
ئەوانەی لەم سێ ش������وێنەدا كاردەكەن دەبێت وەكو 
گان������دی و ڤۆڵتێ������ر و م������ادام تێرێزا و عیس������ای 
مەس������یح لەخزمەت بەرز ڕاگرتنی بەهای مرۆڤ 
و ئاسوودەتركردنی تەندروس������تی و ژیانی مرۆڤدا 
ب������ەردەوام و بێهەدادان كارو كۆش������ش بكەن و وەكو 
فریش������تە ڕەفتار بنوێنن. بەڵام زۆر بەپێچەوانەوە 
لەو جێگایانەدا بەنهێنی و نیوە ئاش������كرا پەلاماری 
ئافرەت دەدرێت. دەستدرێژی دەكرێتە سەر نامووس 
و بەهای ب������ەرزی ڕەگەزی ج������وان و بێگوناهی 
ئاف������رەت و بكەرەكانیش لەدكت������ۆرەوە بۆ كاڵفام و 
مالۆس������ە زۆرەكانی ئەمڕۆژگارە شوومە، بێخەم و 

بێوەی و بێتاوان بۆی دەردەچن!



50

20
12

/6
/4

  
)8

82
ە )

مار
ژ

تی
ڵایە
مە
كۆ

سوێند خواردن           بە تەڵاق

نـەریتـێـكی كـۆمەڵایـەتی ناپـەسـەنــــــــــــــــــــــــد و بەپیرۆز نەزانینی هاوسەرگیری

پێیوایە ئەو كەسانەی سوێند بەتەڵاق دەخۆن زیاتر ئەو مرۆڤانەن كە بەپێوەندی 
هاوس������ەرگیرییان دڵخۆش نی������ن، هەروەها نەبوونی هۆش������یاریش هۆكارێكە 
بۆ ئەوەی گرێبەس������تی هاوس������ەرگیری لەلایەن پیاوەوە پشتگوێ بخرێت  و 
دەڵێت:)پیاو بۆ دەرخس������تنی توانا  و دەستڕۆیشتوویی خۆی سوێند بەتەڵاق 
دەخوات و هیچ پیرۆزییەك بۆ هاوس������ەرەكەی و گرێبەستی هاوسەرگیریی 

دانانێت(.
ئەیوب حەمەدئەمی������ن دوكاندار تەمەن 34 س������اڵ دەڵێت:)هەر لەمنداڵیەوە 
دوكاندارم، بۆ ڕەواجدان بەكەلوپەل و ش������توومەكی دوكانەكەم زۆرجار ناچارم 
سوێند بەتەڵاق بخۆم، ئەگەر سوێند بەو وشەیە نەخۆیت خەڵك هەیە باوەڕت 
پێناكەن، چونكە زۆر متمانە لەنێوان فرۆشیار و كڕیاردا نییە( ئەیوب هەروەها 
دەڵێت:)لەڕۆژگاری ئەمڕۆدا پیاو س������ەری زم������ان و بنی زمانی تەڵاقە، 

زۆربەی پیاوانیش بۆ ڕاییكردنی ئیشوكاری ڕۆژانەیان بەكاریدێنن(.
وەلید عەلی خاوەنی نووس������ینگەی كڕین و فرۆشتنی خانووبەرەیە، یەكێكی 
ترە لەو كەس������انەی كە زۆر س������وێند بەتەڵاق دەخوات، وەلی������د پێیوایە پیاوە 
گەورە و ڕیش سپیەكان هۆكارن بۆ فێربوونی خەڵك بەسوێندخواردن بەتەڵاق 
و دەڵێت:)زۆر جار پیاوە ڕیشس������پی و بەتەمەنەكان س������وێند بەتەڵاق دەخۆن، 
ئەمەش خ������ۆی لەخۆیدا كارێكی ناڕێكە، چونك������ە وا دەكەن خەڵكی زۆر 
چاوی������ان لێبكات(، وەلید ئەوەی نەش������اردەوە زۆر كات لەكاتی ئەنجامدانی 
كاروكاس������بیدا س������وێند بەتەڵاق  دەخوات و دەڵێت:)ئەگ������ەر لەكاتی كڕین و 
فرۆشتنی زەویەكدا سوێند بەو وش������ەیە نەخۆیت بڕوات پێناكەن، لەبەر ئەوە 

هەندێك جار تەڵاق بەكاردێنم و لەسەری ڕاهاتووم(.
س������ۆلین عەلی توێژەری كۆمەڵایەتی لەس������ەنتەری چارەس������ەری دەروونی 
ئاماژەی بەوەدا س������وێند خواردن بەتەڵاق بۆ ئ������ەوە دەگەڕێتەوە كە زۆربەی 
تاكاكان������ی كۆمەڵگەی ئێمە وەك نەریت مامەڵە لەگەڵ درۆ كردن دەكەن و 
تەڵاق تاكە ڕێگەیە بۆ ئەوەی كە تاكەكان باوەڕ بەیەكتری بكەن، س������ۆلین 
دەڵێت:)بەداخەوە لەكۆمەڵگەی ئێمەدا سوێند خواردن بەتەڵاق بووەتە كەلتوور 
و زۆر كەس سوێند بەهەرشتێكی تر بخوات باوەڕی پێناكەن ئەگەر بەڕاست 
یان بەدرۆش بێت، بەڵام كە وتی)بەتەڵاقم(ئیتر مەس������ەلەكە كۆتایی پێدێت 
و باوەڕی پێدەكەن، ئەمە بێجگە لەوەی س������وێند خواردن بەتەڵاق بۆ بڕینەوەو 
كۆتایی هێنانە بەمەسەلەكان و بەڕای هەندێك كەس ئاساییە سوێندەكانی تر 
درۆی تێدا بێت و نا واقیعی بێت، بەڵام كە تەڵاقی خوارد درۆی تێدا نییە، 
سەبارەت بەو پیاوانەی كە لەسوێندەكانیاندا تەڵاق بەكاردێنن، سەرسوڕمانی 
خۆی نیش������اندا لەوەی كە زۆر لەو پیاوانە لەپلەیەكی پیش������ەیی بەرزدان و 
ئاستی ڕۆشنبیریشیان باشە، كەچی لەكۆڕو كۆبوونەوە و لەشوێنی ڕەسمیدا 

سوێند بەتەڵاق دەخۆن.
ئەو كەس������انەی پەنا دەبەنە بەرس������وێند خواردن بەتەڵاق لەڕووی دەروونییەوە 
كێش������ەیان هەیە، چونكە غەدرێكی زۆر گ������ەورە لەخۆیان و بەرامبەرەكەیان 

لەسەرجەم ئایینە ئاسمانیەكان و تەنانەت ئایینە تەوتەمیەكانیش سوێندخواردن بەتەڵاق ناپەسەندە، 
زانایانی ئایینیش ئاماژە بەوە دەكەن هەر كەس���ێك س���وێند بەتەڵاق بخ���وات وەك گاڵتە كردنێكە بەو 
گرێبەستی هاوس���ەرگیریەی كە لەنێوان دوو كەسدا هەیە و خێزانێكیان 
پێكەوەن���اوە، لەگەڵ ئەوەش���دا ل���ەلای هەندێك پی���او لەكۆمەڵگەی 

كوردەواری وش���ەی تەڵاق بۆ هەموو مامەڵەیەكی ڕۆژانە و كار و كاس���بی بەكاردێت، بەش���ێكیش لەو 
پیاوان���ە ئاماژە ب���ەوە دەكەن كە ئەوان خوویان پێ���وە گرتووە و بۆیان ت���ەرك ناكرێت، هەندێكی تر 

لەپیاوان س���وێندخواردنیان بەتەڵاق بەناچاری لەقەڵەم دەدەن، چونكە هەر سوێندێك بخۆن 
باوەڕیان پێناكەن.

سوێند بەتەڵاق خواردن 
دەبێتە هۆی كەمكردنەوە 

نرخی هاوسەرگیری
مێردەك������ەم  هەمیش������ە 
بەبێ هی������چ هۆكارێك 
بەتەڵاقە،  سوێندەكەی 
ئەم������ە قس������ەی ش������ۆخان 
بنەڕەتی  ماموستای  عەلی 
ش������ۆخان  ب������وو، 
ە  و نیی������ە ا ر نیگە بە
ب������اس ل������ەوە دەكات 
كە هاوس������ەرەكەی  لەش������وێنە 
و  لەك������ۆڕ  و  گش������تیەكان 
كۆبوونەوەكان سوێند بەتەڵاق دەخوات و 
ڕاهاتووە لەسەری و دەڵێت: )ماوەی 
هەشت س������اڵە شووم كردووە، چەندین 
جار هاوس������ەرەكەم لەكاتی توڕەبوون 
ب������ێ بیركردنەوە س������وێندی بەتەڵاق 
خواردووە، بەڵام زوو پەشیمان بووەتەوە، 
بەبڕوای من سوێند خواردن بەتەڵاق 
لەلایەن پیاوەوە دەبێت������ە هۆی بەكەم 

زانینی پرۆسەی هاوسەرگیری.
ئەگەر بەقسەی نەكەم سوێند بەتەڵاق 

دەخوات
ش������ۆخان باس لەوە دەكات پیاوان كاتێك 
س������وێند بەتەڵاق دەخۆن ك������ە بیانەوێت 
قس������ەی ئ������ەوان س������ەركەوێت و كەس 
ڕێگریان نەبێت و دەڵێت:)هاوس������ەرەكەم 
قس������ەی خۆی  دەیەوێت  ئەو كاتەی 
بسەپێنێت س������وێند بەتەڵاق دەخوات، 
چونك������ە ئەگ������ەر لەه������ەر كارێكدا 
بەقس������ەی نەكەم یەكس������ەر س������وێند 
بەتەڵاق دەخوات لەبەر ئەوە دەتوانم بڵێم 
پیاوان بەو س������وێندە دەیانەوێ ژنەكانیان 
ناچاربكەن لەقس������ەیان دەرنەچن و لەژێر 

دەسەڵاتی خۆیان دابن(.
كەژاڵ ن������وری فەرمانبەر لەوەزارەتی كار 

نـەریتـێـكی كـۆمەڵایـەتی ناپـەسـەنــــــــــــــــــــــــد و بەپیرۆز نەزانینی هاوسەرگیری

دەكەن، لەمباریەوە هانا كەریم توێژەری دەروونی لەس������ەنتەری چارەس������ەری 
دەروونی پێیوایە گرێبەس������تی هاوس������ەرگیری پیرۆزترین بنەماكانی ژیانی 
ئادەمی������زادە و دەڵێت: )هەندێك پیاو هەن بۆ هەر ش������تێك س������وێند بەتەڵاق 
دەخۆن ئەمەش خۆی لەخۆیدا نیش������انەی ئەوەیە كە ئەو كەس������انە لەڕووی 
دەروونییەوە گرفتیان هەیە، چونكە سوێند بەپیرۆزترین ڕوكنی ژیان دەخۆن(، 
هان������ا پێیوایە گرفتی دەروونی هەندێك جار بەس������ەر لایەنی زهنی مرۆڤدا 
زاڵدەبێت و دەڵێت:)زۆر جار كەس������ێك بەهۆی كێش������ەیەكی كۆمەڵایەتییەوە 
تووش������ی گرفتێكی دەروونی دەبێت لەبەر ئەوە ئەو كەس������ە بیر لەوە دەكاتەوە 
بەش������تێك خۆی ڕزگاربكات، ئا لەم كات������ەدا دەگاتە حاڵەتێكی دەروونی كە 
پەنا بۆ هەموو ش������تێك دەبات و هەندێكجار كەسانێك هەن كەهیچ گرفتێكی 
كۆمەڵایەتیان نییە، بەڵام سوێند بەتەڵاق دەخۆن ئەمانە نەخۆشی دەروونیان 

هەیە((.
غەدرێكە لەئافرەت دەكرێت

 كۆمەڵگەی كوردەواری كۆمەڵگەیەكی نەریتیە زۆر حس������اب بۆ هەستی 
ئافرەت ناكرێت پیاوان بەئارەزووی خۆیان یاری بەو گرێبەس������تە دەكەن كە 
هەموو ژیانی ئەو ئافرەتەی پێوەی بەندە، لەمبارەیەوە هێژا ئەنوەر چالاكوان 
لەبواری مافەكانی مرۆڤ پێیوایە ئەم جۆرە كۆمەڵگەیانە بەش������ێوەیەكی 
زۆر سادە مامەڵە لەگەڵ سەرجەم ئەو بەندو گرێبەستانە دەكەن كە پێوەندی 
بەژیانی ئافرەتانەوە هەیە و دەڵێت:)س������وێندخواردن بەتەڵاق تاوانێكە پیاو 
دەرهەق بەهاوس������ەرەكەی دەیكات، چونكە وش������ەی تەڵاق زۆر قورسە، بۆ 
ئەوەی هەر كەسێك بەئارەزووی خۆی بەكاری بهێنێت، لەڕووی یاساییەوە 
زۆر بەوردی مامەڵە لەگەڵ وش������ەی تەڵاق دەكرێت، بەڵام ئەوەی كە زۆر 
سەیرە زۆر كەس بەئارەزووی خۆیان یاری بەو وشەیە دەكەن لەهەر كارێكدا 
تووش������ی ڕێگری بن ڕاستەوخۆ بەكاری دەهێنن، ئەوەی من تێبینم كردووە 
یاس������ا و ئایینیش زۆر بەوردی مامەڵە لەگەڵ ئەم چەمكە دەكات، بەڵام 
نەبوونی هۆشیاری یاسایی و ئایینی هۆكاری ئەوەیە كە خەڵكانێك سوێند 
بەت������ەڵاق بخۆن، م������ن وای بەباش دەزانم كە لیژنەی یاس������ایی و لیژنەی 
ژنان و ئافرەتان لەپەرلەمانی كوردس������تان یاسایەك هەموار بكەن كە سزای 
تایبەتی دابنێت بۆ ئەو كەسانەی چەمكی تەڵاق زۆر بەكاردەهێنن، چونكە 
بەكارهێنانی ئەو وش������ەیە غەدرێكە لەژن دەكرێت، و كاری پەرلەمانتارانە 

سنوورێك بۆئەم حاڵەتە دابنێن(.
ئومێد عەبدولسەلام پارێزەر و شارەزا لەبواری یاسای باری كەسی جەختی 
لەوەكردەوە كە لەڕووی یاس������اییەوە بەسوێندخواردن كەس تەڵاقی ناكەوێت، 
چونكە یاس������ا ئەم جۆرە تەڵاقانە وەرناگرێت و دەڵێت:)دەقێكی یاس������ایی 
نییە ئاماژەی بەم بابەتە دابێت، لەبەر ئەوەی لەڕووی یاساییەوە ئەم جۆرە 
تەڵاقانە بەتەڵاقی هەڵواس������راو دادەنرێت و هیچ بایەخێكی نییە، واتا كەس 
بەسوێند خواردن تەڵاقی ناكەوێت، بەڵام ئەو كەسە بۆ هەتاهەتایە متمانەی 

لەناو خەڵكدا لەدەست دەدات(.
لەڕووی ش������ەرعەوە تاچەند ئایین گرنگی 
ب������ەم بابەتەی داوە، لەمباریەوە مامۆس������تا 

عەبدوڵڵا شێركاوایی ئیمام و خەتیب لەسۆران 
و بەڕێوبەری نووس������ینی گۆڤاری پەیامی 
زانای������ان ئاماژەی بەوەدا كە س������وێندخواردن 

و بەتەڵاق دەچێتە  ت������اوان  خان������ەی 
خواردن  تەنیا بەخ������وا جائیزە و سوێند 

ئایینی  دەڵێت:)بێگومان 
ئیسلام  پیرۆزی 

كردۆتەوە  ڕوونی 
تەنیا  س������وێند  كە 

پێغەمبەر  بەخوایە وەك 
لێبێ������ت  خ������وای  درودی 

دەفەرموێت:)م������ن كان حالف������ا 
فلیحلف بالله أو لیصمت( واتا ئەو 

كەس������ەی كەدەیەوێت سوێند بخوات 
تەنیا بەزاتی خودا س������وێند بخوات یان 

خۆی لێبێدەنگ بكات و سوێند بەهیچی 
تر نەخوات( لەدەقێكی تری پیرۆزدا پێغەمبەر 

دەفەرموێت:)لاتحلفوا  لێبێ������ت  خ������وای  درودی 
بابائك������م ولا بامهاتك������م والانداد ولاتحلف������وا باللەالا 

وانتم صادق������ون(، واتا دەڵێت نابێت س������وێند بەدایك و 
باوك و نەژاد بێت، ئەگەر س������وێندتان بەخوداش خوارد 
با ڕاس������تگۆ بن(. واتا لەڕووی شەرعەوە نابێت سوێند 
بەتەڵاق بخورێت و سوێند خواردن بەتەڵاق دەچێتە خانەی 

تاوانەوە.
مامۆس������تا عەبدوڵڵا باس لەوە دەكات كە س������وێندخواردن 
بەتەڵاق لەكۆمەڵگەی كوردەواریدا بۆتە كەلتوور، ئەمەش 
دەچێتە قاڵبی گوناهەكانەوە، س������ەبارەت بەو كەسانەی كە 
س������وێند بەتەڵاق دەخۆن ئایا تەڵاقیان دەكەوێت مامۆستا 
عەبدوڵ������ڵا دەڵێت:)زۆربەی هەرە زۆری زانایانی ئایینی 
پێیانوای������ە كە بەه������ۆی س������وێندخواردنەوە پیاو تەڵاقی 
ناكەوێت، بەڵام س������وێندخواردن خۆی لەخۆیدا وشەیەكی 
قورسە ناكرێت بۆ هەموو شتێك بوترێت واتا تەنیا لەچەند 
حاڵەتێكی تایبەتیدا مرۆڤ بۆی هەیە س������وێند بخوات 

ئەویش تەنیا بەخودا.

لەسەرجەم ئایینە ئاسمانیەكان و تەنانەت ئایینە تەوتەمیەكانیش سوێندخواردن بەتەڵاق ناپەسەندە، 
زانایانی ئایینیش ئاماژە بەوە دەكەن هەر كەس���ێك س���وێند بەتەڵاق بخ���وات وەك گاڵتە كردنێكە بەو 
گرێبەستی هاوس���ەرگیریەی كە لەنێوان دوو كەسدا هەیە و خێزانێكیان 
پێكەوەن���اوە، لەگەڵ ئەوەش���دا ل���ەلای هەندێك پی���او لەكۆمەڵگەی 

كوردەواری وش���ەی تەڵاق بۆ هەموو مامەڵەیەكی ڕۆژانە و كار و كاس���بی بەكاردێت، بەش���ێكیش لەو 
پیاوان���ە ئاماژە ب���ەوە دەكەن كە ئەوان خوویان پێ���وە گرتووە و بۆیان ت���ەرك ناكرێت، هەندێكی تر 

لەپیاوان س���وێندخواردنیان بەتەڵاق بەناچاری لەقەڵەم دەدەن، چونكە هەر سوێندێك بخۆن 
باوەڕیان پێناكەن.

 كوژرانی ئەو ژنەی مێردەكەی خۆی 
كردیە كەنیزەك و بە پیاوێكی تری 

كچانی لادێی جاران، ش������ەدە بەسەرو پشتوێن 
كەمەر، بە لەنجەو لار، بەوپەڕی ئومێدەوە بە 
پێی خۆیان دەچوونە ش������ار، لەوێ بەروبومی 
شیرو ماست و پەنیرو س������ەوزەو دۆو میوەیان 
ساغ دەكردەوەو قەندو چاو نەوت و جلوبەرگیان 
پێ دەك������ڕی و ب������ە ڕووس������وری و ئازادانە 
بەرەو ماڵ دەگەڕان������ەوە، ماڵێك كە هێلانەی 
بەخت������ەوەری و كامەرانیی������ان ب������وو، چونكە 
كەس لەو ماڵ������ەدا بەزۆر خۆی فەرز نەدەكرد 
لەس������ەریان، كە دەچوونە ناو ڕەزو س������ەركانی 
یان كاتێ ملی ڕێی س������ەفەرێكیان بگرتایەتە 
بەر، ئەوێ ڕۆژانێ كەسێك حەددی نەبوو لە 
گوڵ كاڵتریان پێ بڵێت، كەس������یش نەیدەوێرا 
قۆرت و كەندو كۆس������پیان بۆ دروست بكات، 
لە ناو هەندێك ه������ۆزی كوردانی چیادا كچ 
هێن������دە بەڕێزو ش������كۆوە تەماش������ا دەكرا، بە 
جوانترین ش������ێوە خۆی دەڕازاندەوەو لە پێشی 
دادەنرا، وەك سەربەستترین و  كاروانەكانیانەوە 
جوانترین مرۆڤی ناو هۆز خۆشەویس������ت بوو، 
كەچ������ی ڕۆژگارێك هاتە پێش������ەوە بیرۆكەو 
داب و ئەتەكێت������ی بیاباناوی ڕووی كردە ناو 
كۆمەڵگەو لە پێگەو س������ەنگی بەرزی چیا 
ئاس������ای كچانی؛ لای هەن������دێ پیاوی بیر 
تەسكی سونەتی هێنایە خوارەوە، دەبێت تاوانی 
ژن������ە كارگوزارێكی رەش ئەس������مەری بەژن 
و باڵا دەس������تەی خوێن ش������یرینی ڕەزا سووك 
چی بێت كە تا ش������ەو درەنگانێك سەربەرزانە 
لە مۆڵێكدا ب������ۆ وەدیهێنانی خەون و خولیای 
مناڵەكان������ی كار ب������كات، گەڕانی چەرخی 
چاخی چەپ������ەڵ ڕۆژگارێكی بۆ ناجوامێری 
پیاوانێك ڕەخس������اندبێت و كەسانی وەك نون و 
دال ی تێدا هەڵبكەوێت تا لە ئافرەتێكی كاف 
ئاس������ا نزیك ببنەوەو لێی ببنە چاوی شەیتان 
و لە گەم������ارۆدا بیگەوزێنن، پێوەندی دال بە 
كافەوە گەرچی بە حیساب پێوەندی مێردە بە 
ژنەكەیەوە بەڵام وەك لە ئیفادەی شایەتەكاندا 
ڕادیارە كە پێوەندی كەسێكی ڕەوشت نزم بێت 
بە كابرایەكی دەوڵەمەندەوە كە تەنیا ئاڵوودەی 
س������ێكس و ڕابواردنە لەگەڵ لەشفرۆشەكاندا، 
ئیتر بەم ش������ێوەیە یەكێكی������ان وەك مێردێكی 
س������پڵە كە بە نیەتی بازرگانی كردن بە لەش 
و لاری������ەوە كاف دەخوازێ������ت و ئەوی تریان بە 
ناوی عەش������قی لەشولاریەوە دەبێتە دۆستی و 
بارودۆخی خێزانی و بژێ������وی زەحمەتی ئەم 
ئافرەت������ە دەقۆزێتەوە، ه������ەر كامیان بە مەرام 
و ش������ێوازێك ئەس������رینی ڕوون و ئاڵ و گەش 
دەخەنە س������ەر گۆنای و دوا جاریش گرتەی 
مۆبایلی لەس������ەر بڵاودەكەنەوەو لە ئاكامدا بە 
چاوی چەپ������ی غەدارێكی نزیكی خۆی كە 

برایەتی، س������یلەی لێ دەگیرێتەوەو پەنجە بە 
پەلەپیتكەی تفەنگدا دەهێنرێت و دەس������ڕێژی 

گوللە دەڕژێنێتە ناو دڵیەوە..
لێرەوە دەبێ وردتر باس لەم ڕووداوە بكەین كە لە 
بەڕێوبەرایەتی نەهێشتنی تاوان دۆسیەكەیمان 

لێ داوا كردن: 
رەنگە ش������اری گ������ەورەش وەك لادێی گچكە 
ئاكارو كردەوەی مەزنی مرۆڤەكانی كە تێیدا 
نیشتە جێن پیرۆزو جوانی بكەن، ئەگەر ئاكارو 
هەڵوێس������تی مرۆڤەكانی ل������ە بەرانبەر یەكتر 
جوامێرانە نەبن، شار وەك گۆمی لیخنی لێ 
دێت كە ئۆكس������جینی تێدا نامێنێ، نون و دال 
دوو پیاوی داوێن پیس������ن كە گۆمەكە لیخن 
دەكەن و ئافرەتێكی وەك كافی تێدا دەخنكێنن، 
كاف ئەو ئافرەتە شەنگەیە كە بەردی بەختی 
بە ناس������ینی دال كەچ دەبێت و بە نابەدڵی و 
لەبەر بارگرانی ژیان������ی ماڵە باوانی خۆی، 
ش������وو بە دال دەكات، كاتێ كاف بە ناوزڕاوی 
دەكەوێتە دارس������تانی ش������ارەوە، دالی مێردی 
گەلەگورگێكی دڕندەی پێ دەناسێنێت، تا لە 
ئاكامدا براگەورەی كاف هەر بەو پەنجەیەی 
كە ل������ە مناڵیدا ئاماژەی ب������ۆ مانگ دەكرد 
تا كاف بیبینێت، دەس������تی ب������ە پەلەپیتكەی 
تفەنگدا دەنێت و ڕۆحی دەبات بە ئاس������ماندا، 
كاف كە قوربانی دەستی دوو پیاوی وەك دال 
و نون������ە، بە دوای قرمژن������ی گوللەوە چاوی 
لێكدەنێت بەڵام نەك وەك ئەو چاولێنانەی كە 
لە تاریكیدا بە مناڵی چاوش������اركێی لەگەڵ 
براكانیدا دەكرد، ئەمج������ارە هەر لە تاریكایی 
ش������ەودا لە دوای چاولێكنان، ژوورێك پڕ لە 
خڵتان������ی خوێن دەبێت، ئەو ڕەنگە س������وورەی 
لەو ژوورەدا جۆگەلەی دەبەس������ت، لەو ڕەنگە 
س������وورە نەدەچوو كە لە ژێ������ر دارهەنارەكەی 
باخچەكەیان بە گوڵەكانەوە نیشتبووەوە، هێشتا 
تەرمەكە  ش������ێدارو گەرمایی  بارووتی  بۆنی 
مابوو كە ب������را بكوژەكەی بە گریانەوە خۆی 
بە مەخفەری پۆلیسدا كردو هاواری بۆ كردن 
))تاوانم ك������ردووەو لێی پەش������یمانیش نیم(( 
پەشیمان نەبوونی برای كاف لەسەر كوشتنی 
خوشكەكەی ئەو حەقیقەتە تاڵە دەكێشێت بەسەر 
تاشە بەردەكانی كەلتوورێكدا كە لە لایەكەوە 
نامووس دەپەرس������تێ و لەلایەكی تریش������ەوە 
زۆر بە ئاس������انی هەوڵی دەركێش������انی رۆحی 
ئەوانە دەدات كە بۆ چێژێكی كاتیی لەشیان 
س������ەوداو مامەڵەی پێوە دەكرێت، كەلتوورێكە 
وەك قوماشێك مەرگی لەناودا شاردراوەتەوەو 
یەكاڵادەكرێتەوە بۆ ئەوان������ەی دەكەونە داوی 
گەلەگورگەوەو لە ئەندامانی جەستەیان چێژ 
وەردەگ������رن، لە دوای لمۆز س������وور بوون ئیتر 

گەلە گ������ورگ دەڕۆنەوە پش������تەوەی چیا 
نوتەك و پڕ دەهلیزەكانی هەس������ت نەكردن بە 
بەرپرسیاری، لەوێ بەو چەند دڵۆپە خوێنە 
سوورەی كاف ئاساكانەوە كە نە لە هەورەوەو 
نە لەئاسمانەوە دەبارێت، خەیاڵی بەدمەست 
ب������وون دەیانبات������ەوە، هەر ئ������ەو كەلتوورە بە 
عەقڵیەتی ڕۆژهەڵاتی پارێزگاری لە مێینە 
دەكات كە نابێت ب������ە ئازادی و بە میزاجی 
خۆی كچان هەڵس������وكەوت بكەن، ئەگەر نا 
كەلتوورەكە كچەكە دەكاتە تەرم و لە بەشی 
توێكاری نەخۆش������خانەیەك ف������ڕێ دەدرێت 
و كەسوكاریش������ی بە ش������ەرمەوە دەیبەنەوەو 
پرسەش������ی بۆ ڕاناگەیەنن، كە كەس������ێكی 
وەك كاف پێی بەرەو ئەو لێرەوارە س������امناكە 
هەڵدەخلیسكێنن، كەسانی دەوروبەری لە بری 
ئەوەی فریای بكەون و هەوڵی ڕزگاركردن 
و چاكبوونەوەی بدەن، ئەوانیش یان پش������تی 
تێدەك������ەن و بە چاوی خائین لێی دەڕوانن و 
لێی بێ بەری دەبن،وەك چۆن زیاتر لە ساڵێك 
كەسوكاری نزیكی كاف بە خوشكەكەشیەوە 
لێیان نەپرس������یبۆوە، یان جەس������تەی خەڵتانی 
خوێ������ن دەكەن، وەك چۆن براكەی بە ویژدانی 
حەساوەوە ئەو ئەركەی كەلتوورە بەردینیەكەی 
جێبەجێ كردو زاڵمانە كافی دایە بەر گووللە، 
ئەم كەلتوورە ڕۆژهەڵاتی������ە پڕە لە دژیەكی 
و گرێ و پابەندە ب������ە جۆرەها داب و نەریت 
و توندڕۆی������ی ئایینی������ەوە، تەنانەت لە كاتی 
كوشتنی ئافرەتەكەدا كردەوەی دژ بە ئاینیش 
ئەنجام دەدرێت و بە ڕواڵەت دروشمی ئاینی 
دەكرێت������ە هەنجەت لای بك������وژەوە، خۆ گەر 
س������اغ بێتەوە دال مامەڵەی لەشفرۆش������تنی 
ب������ە خێزانی خۆی كردبێت ئەمەش بێ س������زا 
دەرناچێت یان نون كە ئەویش بە بەشی خۆی 
بەش������داری كردبێت  لەم س������ەودا ومامەڵەیە 
پێویستە سزا وەربگرێت، چونكە تەنیا بكوژی 
س������ەرەكی تاوانبار نییە بەڵكو كەسانی تریش 
ڕێ خۆش������كەر بوون بۆ ئەم تاوانی كوشتنە، 
مرۆڤ كەلوپەلێكی نزم نییە تا مرۆڤێكی تر 
چۆنی بوێت ئاوها بەكاریبهێنێت و ئاڵووشی 
سێكسی كەس������انی تری پێ دامركێنێتەوە، 
وا دەردەكەوێت هەر لەس������ەرەتای خواستنی 
كاف ل������ە لایەن دالەوە هیچ بایەخێك بە بیرو 
ڕای كاف نەدراوە لە هەڵبژاردنی هاوسەری 
خۆیدا،ئیتر لە ژێر س������ێبەری نێرس������الاریدا 
كافیان توانۆتەوەو نەیانهێشتووە ببێتە خاوەن 
كەسایەتییەكی مرۆڤانە، وەك چۆن زمان و 
دەنگ و جەس������تەو گیرفانی هەر بۆ پیاو 
قۆرخ دەكرێت بەو ش������ێوەیە ه������ەر پیاویش 

خوێنی دەڕژێنێت و لە ناوی دەبات. 

